
UNITUNIT Halaman Buku Teks: 16–26

22 AGAMA ISLAM DI MALAYSIA
Tajuk 6: Warisan Negara Kita  

NOTA

SK 6.2: Agama Islam

Agama Dianuti Kepercayaan Dihormati

Animisme

•	 Kepercayaan terawal masyarakat di 

Tanah Melayu.

•	 Percaya kepada roh nenek moyang, 

makhluk halus dan semangat.

Agama Buddha

•	 Dibawa ke Tanah Melayu melalui 

aktiviti perdagangan.

•	 Berpegang pada “Jalan Lapan Lapis 

Mulia”.

Agama Islam

•	 Dibawa ke Tanah Melayu oleh golongan  

pedagang, pendakwah dan ulama.

•	 Wajib percaya kepada Rukun Islam 

dan Rukun Iman.

Agama Hindu

•	 Dibawa ke Tanah Melayu melalui 

aktiviti perdagangan.

•	 Percaya kepada kelahiran semula.

Agama Kristian

•	 Wujud di Tanah Melayu setelah 

kedatangan penjajah Portugis.

•	 Mempercayai Jesus sebagai anak 

Tuhan.

Kedatangan Agama Islam pada Zaman Kesultanan Melayu Melaka

•	 Penemuan batu bersurat di negeri Terengganu dan Negeri Sembilan membuktikan kewujudan 
agama Islam di Tanah Melayu.

Batu bersurat bertarikh 1303  
ditemukan di Sungai Teresat, Kuala 
Berang membuktikan kedatangan 

agama Islam ke Terengganu.

Batu bersurat ditemukan di  
Pengkalan Kempas, Negeri  
Sembilan, bertarikh 1467  

membuktikan kewujudan agama 
Islam di Negeri Sembilan.

•	 Batu bersurat juga dikenali sebagai prasasti. Perkataan prasasti berasal daripada bahasa sanskrit.
•	 Pada awal abad ke-15, Melaka muncul sebagai pusat perdagangan maritim yang terkenal.
•	 Pelabuhan Melaka menjadi pelabuhan entrepot dan merupakan destinasi persinggahan pedagang 

Islam dan pedagang bukan Islam.
•	 Faktor kedatangan agama Islam pada zaman Kesultanan Melayu Melaka:

1. 	 Peranan Pedagang Islam
	 •	� Pedagang Islam dari negara Arab dan India menyebarkan agama Islam melalui  

kegiatan dakwah. Terdapat pedagang yang berkahwin dengan rakyat Melaka dan  
menyebarkan agama Islam kepada penduduk tempatan.

2. 	 Peranan Ulama
	 •	� Menurut Hikayat Raja-raja Pasai, agama Islam disebarkan di Melaka oleh ulama dari 

Mekah yang bernama Syeikh Abdul Aziz. Ulama ini mengislamkan raja, pembesar 
dan rakyat Melaka.

3. 	 Peranan Sultan
	 •	� Perkahwinan Megat Iskandar Shah dengan puteri raja Pasai menyebabkan baginda 

memeluk agama Islam. Apabila baginda memeluk agama Islam, rakyat Melaka turut 
memeluk agama Islam.

•	 Perundangan pada zaman Kesultanan Melayu Melaka turut mengandungi hukum Islam.
•	 Terdapat dua sumber perundangan di Melaka, iaitu Hukum Kanun Melaka dan Undang-

undang Laut Melaka.

Sumber Perundangan  
di Melaka

Hukum Kanun Melaka

•	 Undang-undang ini mengandungi 44 fasal 
yang berkaitan dengan hak keistimewaan 
dan tanggungjawab raja serta pembesar.

•	 Hukum Islam yang terdapat dalam undang- 
undang ini berkaitan dengan hukuman kesalahan  
jenayah, urusan jual beli dan kekeluargaan.

•	 Undang-undang ini mewujudkan keamanan 
dan keselamatan rakyat di negeri Melaka.

Undang-undang Laut Melaka

•	 Undang-undang ini mengandungi 25 fasal yang  
berkaitan dengan peraturan di laut, tatacara 
berniaga dan berjual beli.

•	 Hukum Islam yang terdapat dalam undang- 
undang ini berkaitan dengan hukuman terhadap  
kesalahan jenayah.

•	 Undang-undang ini melancarkan aktiviti 
perdagangan dan memberikan keyakinan 
kepada pedagang yang datang ke Melaka.

Hukum Kanun Melaka Undang-undang Laut Melaka

Semasa Zaman  
Penjajahan

Zaman Penjajahan British

•	 Sultan menjadi ketua agama Islam dan adat 
istiadat Melayu di negeri masing-masing.

•	 Undang-undang Islam hanya digunakan dalam  
hal berkaitan dengan kekeluargaan, harta 
pusaka dan zakat.

Zaman Pendudukan Jepun

•	 Sultan menjadi ketua agama Islam dan adat 
istiadat Melayu di negeri masing-masing.

•	 Jepun mewujudkan Majlis Agama Islam yang 
bertanggungjawab terhadap undang-undang 
keluarga Islam.

Agama Islam dalam Pentadbiran

•	 Pada abad ke-15, agama Islam memainkan peranan penting dalam pentadbiran negeri.
•	 Hukum Kanun Melaka menjadi rujukan dalam pentadbiran semasa zaman Kesultanan Melayu 

Melaka dan dijadikan rujukan kepada penggubalan undang-undang di negeri-negeri Melayu 
yang lain seperti Hukum Kanun Pahang dan Undang-undang 99 Perak.

Agama Persekutuan Malaysia

•	 Agama Islam ialah agama Persekutuan yang termaktub dalam Perlembagaan Persekutuan.
•	 Agama-agama lain boleh diamalkan.
•	 Meraikan pelbagai perayaan agama dan kaum sepanjang tahun. Contohnya, sambutan Maulidur  

Rasul, Hari Wesak, Hari Thaipusam, Hari Gawai dan Pesta Kaamatan.

Hukum Kanun Pahang Undang-undang 99 Perak

Islam dan Perpaduan Masyarakat

Nilai Sejagat 
dalam Agama 

Membentuk 
Perpaduan

3. 	 Kesederhanaan

4. 	 Perdamaian

2. 	 Kasih sayang

1. 	 Toleransi

•	 Bekerjasama dalam pelbagai urusan 
pekerjaan.

•	 Menghormati tempat ibadat.
•	 Tiada paksaan dalam beragama.

•	 Mengasihi dan mengasihani orang lain  
walaupun berbeza agama.

•	 Membantu mereka yang memerlukan.

Bersederhana dari pelbagai aspek kehidupan  
seperti berbelanja, bercakap dan berpakaian.

•	 Bermesyuarat untuk mendapatkan 
keputusan ramai.

•	 Tidak menjadi pencetus pergaduhan.

Nilai  
Kemanusiaan 

Menjamin  
Kesejahteraan

1. 	 Hubungan  
Manusia  
dengan  
Tuhan

Mengamalkan ajaran dan meninggalkan 
larangan yang dituntut agama.

2. 	 Hubungan 
Manusia 
dengan 
Manusia

Berbaik sangka dan saling menghormati 
sesama manusia.

3. 	 Hubungan 
Manusia 
dengan 
Alam  
Sekitar

Memelihara, memulihara dan mengindahkan  
alam sekitar.


